ԱՄՓՈՓԱԹԵՐԹ
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ՀՈՒՆԻՍԻ 15-Ի N 681-Ա և ԴԵԿՏԵՄԲԵՐԻ 13-Ի N 1462-Ա ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ 
ՈՐՈՇՄԱՆ ՆԱԽԱԳԾԻ

	1. ՀՀ ներքին գործերի նախարարության
 
	15.11.2024թ.

	
	N 43/6/210658-24-2024

	Առաջարկվում է նախագծի 1-ին կետը համապատասխանեցնել «Նորմատիվ իրավական ակտերի մասին» օրենքի 17-րդ հոդվածի 8-րդ մասի պահանջներին։
Միաժամանակ, ներկայացնում եմ բնակապահովման ծրագրերի շրջանակներում պետական աջակցություն ստանալու վերաբերյալ ՀՀ ներքին գործերի նախարարությունում առկա տեղեկատվությունը:
Գրությանը կից ցանկով ներկայացված տեղեկատվության համաձայն՝ 
1. ՀՀ Արարատի մարզի Դարբնիկ համայնքի 5-րդ փողոց 1 հասցեի թիվ 87, 118, 63, 64, 58, 59 սենյակների շահառուները չեն իրացրել բնակարանի գնման վկայագիրը /ԲԳՎ-ն/,
2. ՀՀ Արարատի մարզի Դարբնիկ համայնքի 5-րդ փողոց 1 հասցեի թիվ 10, 108, 20, 21, 22, 23, 53, 54 սենյակի բնակիչները ԲԳՎ-ի տրամադրման արդյունքում գնել են բնակարան,
3. ՀՀ Արարատի մարզի Դարբնիկ համայնքի 5-րդ փողոց 1 հասցեի թիվ 18, 19 սենյակների բնակիչներին համապատասխան հանձնաժողովը մերժել է ԲԳՎ-ի հատկացումը:
	Ընդունվել է: 



ԲԳՎ ստացած և արդյունքում բնակարան գնած ՀՀ քաղաքացիները ազատել են իրենց կողմից զբաղեցրած բնակելի տարածքները, իսկ այն ՀՀ քաղաքացիները, ովքեր սահմանված ժամկետում բնակելի տարածքներ չեն գնել կամ որոնց հանձնաժողովը մերժել է ԲԳՎ-ի տրամադրումը՝ շարունակում են բնակվել իրենց կողմից զբաղեցրած բնակելի տարածքներում:


	2. ՀՀ աշխատանքի և սոցիալական հարցերի նախարարություն 
	18.11.2024թ.

	1. 
	N ՆՄ/ԱՀ-1-1/35189-2024

	Հայաստանի Հանրապետության կառավարության 2018 թվականի հունիսի 15-ի N 681-Ա և դեկտեմբերի 13-ի N 1462-Ա որոշումներում փոփոխություններ կատարելու մասին ՀՀ կառավարության որոշման նախագծի վերաբերյալ ՀՀ աշխատանքի և սոցիալական հարցերի նախարարությունը (այսուհետ՝ Նախարարություն) դիտողություններ և առաջարկություններ չունի: 
Միաժամանակ հայտնում եմ, որ գրությամբ ներկայացված ցանկերում (այսուհետ՝ Ցանկեր) նշված անձինք ընդգրկված չեն Նախարարության կողմից իրականացվող բնակարանային ապահովման (այդ թվում՝ սոցիալական բնակարանային) ծրագրերում, որոնք հաստատվել են ՀՀ կառավարության հետևյալ որոշումներով՝
- ՀՀ կառավարության 2015 թվականի սեպտեմբերի 10-ի «Բնակելի տարածություն ստանալու իրավունք ունեցող՝ սոցիալապես անապահով և հատուկ խմբերին դասված անձանց ցանկը, կացարանով ապահովելու կարգը և պայմանները սահմանելու, Հայաստանի Հանրապետության կառավարության 2006 թվականի ապրիլի 13-ի N 614-Ն ու 2013 թվականի օգոստոսի 1-ի N 894-Ն որոշումներն ուժը կորցրած ճանաչելու և Հայաստանի Հանրապետության կառավարության 2011 թվականի փետրվարի 17-ի N 304-Ն որոշման մեջ լրացում ու փոփոխություն և 2014 թվականի դեկտեմբերի 25-ի N 1516-Ն որոշման մեջ փոփոխություն կատարելու մասին» N 1069-Ն որոշում,
- ՀՀ կառավարության 2020 թվականի օգոստոսի 13-ի «Հայաստանի Հանրապետության աշխատանքի և սոցիալական հարցերի նախարարությանը որպես սոցիալական բնակարանային ֆոնդ հատկացված բնակելի տարածքները (բնակարանները) նվիրաբերելու մասին» N 1325-Ն որոշում,
- ՀՀ կառավարության 2022 թվականի հունիսի 9-ի «Հայաստանի Հանրապետության սահմանամերձ բնակավայրերում ընտանիքների բնակարանային մատչելիության ապահովման պետական աջակցության 2022-2025 թվականների ծրագիրը հաստատելու մասին» N 842-Լ որոշում:
 Տեղեկացնում եմ նաև, որ Ցանկերում նշված՝ սեփականաշնորհման ենթակա բնակարաններն ընդգրկված չեն Նախարարության «Օթևան» ՊՈԱԿ-ին կցված սոցիալական բնակարանների և «Հանրակացարաններ» ՊՈԱԿ-ին կցված հանրակացարանային սենյակների ցանկերում: 
	Ընդունվել է: 


	3. Կադաստրի կոմիտե

	18.11.2024թ.

	
	N ՍԹ/19212-2024

	Հայաստանի Հանրապետության կառավարության 2018 թվականի հունիսի 15-ի N 681-Ա և դեկտեմբերի 13-ի N 1462-Ա որոշումներում փոփոխություններ կատարելու մասին ՀՀ կառավարության որոշման նախագծի (այսուհետ՝ Նախագիծ) վերաբերյալ առաջարկություններ չունեն:
[bookmark: _GoBack]   Միաժամանակ տրամադրում են Նախագծին կից ցանկերում նշված քաղաքացիների անվամբ անշարժ գույքի նկատմամբ սեփականության իրավունքի պետական գրանցում կատարված լինելու վերաբերյալ պահանջվող տեղեկատվությունը:
	Ընդունվել է: 



	4. ՀՀ ֆինանսների նախարարություն

	25.11.2024թ.

	
	N 01/9-1/24960-2024

	Ուսումնասիրելով ՀՀ տարածքային կառավարման և ենթակառուցվածքների նախարարության 11.11.2024թ-ի N ԳՍ//36687-2024 գրությամբ ներկայացված «Հայաստանի Հանրապետության կառավարության 2018 թվականի հունիսի 15-ի N 681-Ա և դեկտեմբերի 13-ի N 1462-Ա որոշումներում փոփոխություններ կատարելու մասին» ՀՀ կառավարության որոշման նախագիծը, հայտնում ենք, որ առարկություններ չունենք։
Միաժամանակ հաշվի առնելով «Նորմատիվ իրավական ակտերի մասին» օրենքի 17-րդ հոդվածի 8-րդ մասը, առաջարկում ենք Նախագծի 1-ին կետում նշել իրավական ակտերի լրիվ անվանումները:
	Ընդունվել է: 



	4. ՀՀ քաղաքաշինության կոմիտե

	26.11.2024թ.

	
	N 01/18/18573-2024

	Հայաստանի Հանրապետության կառավարության 2018 թվականի հունիսի 15-ի N 681-Ա և դեկտեմբերի 13-ի N 1462-Ա որոշումներում փոփոխություններ կատարելու մասին ՀՀ կառավարության որոշման նախագծի վերաբերյալ առաջարկում է 1-ին կետը համապատասխանեցնել Նորմատիվ իրավական ակտերի մասին օրենքի 17-րդ հոդվածի 8-րդ մասին, 
իսկ նախատեսվող փոփոխությունները կատարել առանձին կետերի ձևով։




	



Միաժամանակ հայտնել են, որ կից ներկայացված ցանկերում նշված անձանց վերաբերյալ ՀՀ քաղաքաշինության կոմիտեն տեղեկատվություն չունի:
	Ընդունվել  է: 







Չի ընդունվել:
Նախագծով կատարվող փոփոխությունները վերաբերում են միևնույն տեսակի և բնույթի իրավական ակտերի նույն կետերում  կատարվող նույնաբովանդակ փոփոխություններին, ինչով պայմանավորված էլ նախատեսվող փոփոխությունները առանձին կետերով կատարելու անհրաժեշտություն չի առաջանում: 



